
RESOLUCIÓN DA ALCALDÍA.-

ASUNTO: ESTIMACIÓN DO RECURSO DE REPOSICIÓN INTERPOSTO POR DONA MIRIAM
RODRÍGUEZ  SIERRA,  EN  NOME  E  REPRESENTACIÓN  DO  COLEXIO  DE  TRABALLO
SOCIAL DE GALICIA, CON CIF Q1569016G, CONTRA AS BASES DO PROCESO SELECTIVO
DA CONVOCATORIA DOS ORIENTADORES/AS/ -  PROSPECTORES/AS PARA PROGRAMA
INTEGRADO DE EMPREGO 2025/26

EXPEDIENTE: 2025/G003/001406

ANTECEDENTES:

Primeiro.– Con data  03/11/2025,  publicáronse no BOP num 210  da Coruña as bases do proceso
selectivo para a cobertura de cobertura temporal a través de procedemento de concurso-oposición, de 2
postos de persoal laboral temporal orientadores/as-prospectores/as laborais, así como a creación dunha
bolsa de emprego na que se incluirán as persoas aspirantes non seleccionadas co fin de facer fronte a
situacións de ausencias ou renuncia dentro do programa de concesión da subvención.
 

Segundo.–  Con  data  06/11/2025  Dª  Miriam  Rodriguez  Sierra,  con  DNI  ***9903**,  en  nome  e
representación do colexio oficial de diplomados en traballo social e asistentes sociales de Galicia, con
NIF Q1569016G, presentou recurso de reposición contra as citadas bases alegando, en esencia, que a
titulación esixida na base segunda, letra d) exclúe a titulación de Traballo Social:

“O Colexio Oficial de Traballo Social de Galicia considera que a titulación de Traballo Social debe
estar incluída necesariamente nas titulacións que dan acceso á selección do posto de Orientador/a –
Prospector/a Laboral”.

FUNDAMENTOS DE DEREITO

Primeiro:  Lexitimación activa: Segundo o establecido na L 39/15 consta lexitimación.

Prazo  de  interposición:  Este  recurso  interpúxose  no  prazo  de  un  mes  a  contar  dende  a  data  de
publicación das bases

Prazo para resolver: O órgano competente disporá do prazo máximo dun mes para resolver o recurso
de reposición.  O recurso será resolto  no prazo dun mes a  contar  desde o día  seguinte  ao da súa
presentación.  O  recurso  entenderase  desestimado  cando  non  recaera  a  resolución  en  prazo.  A
denegación presunta non exime da obriga de resolver o recurso.

Constatado o erro material nas bases, procede estimar o recurso, modificar a base correspondente e
adoptar  as  medidas  necesarias  para  garantir  a  igualdade  de  oportunidades  de  todas  as  persoas

Documento asinado electronicamente, pódese validar a sinatura co código indicado na marxe na https://sede.alaracha.es.

aspirantes, de acordo cos principios de acceso ao emprego público establecidos nos artigos 23.2 da
Constitución Española e 55 do Texto Refundido do Estatuto Básico do Empregado Público.

Por todo o exposto RESOLVO

PRIMEIRO. Estimar o recurso de reposición presentado por Dª Miriam Rodriguez Sierra, con DNI
34999031T, en nome e representación do colexio oficial de diplomados en traballo social e asistentes
sociales de Galicia, con NIF Q1569016G, contra as bases do proceso selectivo para para a cobertura
de  cobertura  temporal  a  través  de  procedemento  de  concurso-oposición,  de  2  postos  de  persoal
laboral  temporal  orientadores/as-prospectores/as  laborais,  así  como  a  creación  dunha  bolsa  de
emprego  na  que  se  incluirán  as  persoas  aspirantes  non  seleccionadas  co  fin  de  facer  fronte  a
situacións  de  ausencias  ou  renuncia  dentro  do  programa  de  concesión  da  subvención e,  en
consecuencia, modificar a base segunda, letra d) das devanditas bases, quedando redactada do seguinte
xeito:

“d) Estar en posesión do titulo de Ddo., Ldo. , ou Grao nalgunha das seguintes: Graduado Social,
Ciencias  do  Traballo,  Dereito,  Economicas,  Empresariais,  ADE,  Psicoloxia,  Pedagoxia,
Psicopedagoxia, Socioloxia, Educación social, Traballo Social e análogas ou estar en condicións de
obtelas antes do rematado prazo de presentación de instancias. No caso de que as ditas titulacións se
obtivesen  no  estranxeiro,  deberá  terse  concedida  a  correspondente  credencial  de  homologación,
segundo o Real Decreto 967/2014, do 21 de novembro (BOE do 22 de novembro), o Real Decreto
1837/2008, do 8 de novembro, polo que se incorporan ao ordenamento xurídico español a Directiva
2005/36/CE do Parlamento Europeo e do Consello, do 7 de setembro, e a Directiva 2006/100/CE do
Consello, do 20 de novembro, relativa ao recoñecemento de cualificacións profesionais ou aqueloutra
normativa concordante vixente ao respecto.”

SEGUNDO. Ampliar o prazo de presentación de solicitudes en 3 (tres) de días hábiles, contados desde
o día seguinte á publicación da presente resolución, conservando todas as solicitudes presentadas no
prazo anterior.

TERCEIRO. Notificar aos interesados e publicar extracto da presente resolución no BOP e na paxina
web, para xeral coñecemento.

CUARTO.  Contra  esta  resolución,  que  pon  fin  á  vía  administrativa,  poderá  interpoñerse  recurso
contencioso-administrativo  ,  no  prazo  de  dous  meses  contados  desde  o  día  seguinte  ao  da  súa
publicación ou notificación. 

Documento asinado electronicamente, pódese validar a sinatura co código indicado na marxe na https://sede.alaracha.es.

Asinado dixitalmente polo sr. Alcalde, José Manuel López Varela, do que eu secretario, Miguel Piñeiro
Souto, dou fe.

Documento asinado electronicamente, pódese validar a sinatura co código indicado na marxe na https://sede.alaracha.es.

